
Minisiriw ka lɔgɔkun ɲɔgɔnye sigira Wagadugu, Arabalon tile 21, saan 2024 

Cɔɔcɔɔkalo ra, a daminana lɛɛri 9 tuma na, ka laban lɛɛri 12 tɛmɛnin miniti 25, 

ni Kapitɛni Iburayimu TARAWORE ka ɲamɔgɔya ye, Faso Ɲamɔgɔba, 

Minisiriw ka, ɲɔgɔnye ɲamɔgɔ. 

 

Sɛbɛkulu minw sɛbɛnna ɲɔgɔnye sigikun kɔnɔ, o y’olu sɛgɛsɛgɛ ka latigɛliw ta. 

Ɲɔgɔnyekulu ye dalakunnafoniw 

di fana, a ye baara ɲamɔgɔya dɔw didi ka sɔrɔ ka sira di jamana kɔkan 

lasigidenyabaara dɔw kɛli ma. 

I. LATIGƐLIW  TALI 

I.1. FASO ƝAMƆGƆSOBA TƆGƆ RA, 

Ɲɔgɔnyekulu ye sariyasunba ka sariya bololanin kelen  sɛgɛsɛgɛ ka taga 

sariyasunba lakurayali faan fɛ. 

Sariya bololanin nin na, yɛlɛmali donna sariyaden fila (02) kɔnɔ. O yɛlɛmali  ye:  

- Burukina Faso dasirikan yɛlɛmana, a bɔrɔ « Kelenya-ɲataga-Tilenninya»   

ra ka kɛ sisan «Faso walima saya, see y’an taa ye »  ye ; 

Yanni bɛnkan ka ta jango Burukina Faso k’a niin don jamanaw ka jɛnkulu dɔ 

kɔnɔ walima, a ka fara jamana denninw kan  ka kɛ jamanaba kelen ye walima, a ka 

don jamana lajɛnnin dɔw ka tɔɔn na, o ka kan ka taga depitebulon na fɔlɔ  k’a ka 

hakililataw sɛgɛsɛgɛ.  

Hali ni saan 1997 ra, jamana dasirikan yɛlɛmana, an y’a kɔrɔsi k’a ye ko « Faso 

walima saya, see y’an taa ye » tora jama hakili la, a kɛnin b’o fɛ fana fasokanu 

tagamasiɲɛba ye, a b’a yira ko Faso kanma o bi sɔn ka bɔnɔ o niin na. An b’a ye 

fana ko, loon bɛɛ, fasodenw bi dasirikan nin fɔ yɔrɔ bɛɛ, hali fagamanw ka 

kumaw kɔnɔ, a bi fɔ tuma bɛɛ.  

0 sariya bololanin bina kɛ sababu ye :  

- ka fasokanu lasinsin ; 

- ka sariyasunba ka mabɛnw latilen k’o bɛn jama ka kɛta n’a ka ŋaniya ma; 

- ka Faso dasirikan n’an ka Faso fasa « Di-Taa-Niyè », sebagaya dɔnkili ka 

fɔtaw kɛ kelen ye ; 

- ka Burukina Faso nindonni nɔgɔya jamanaw ka jɛnkulu dɔ kɔnɔ walima, a 

ka se k’a yɛrɛ fara jamana dennin dɔw kan ka kɛ jamanaba kelen ye walima, 

a ka se ka don jamana lajɛnnin dɔw ka tɔɔn na walisa ka jama ni sɔrɔ 

yiriwali kuntagajan ɲanaman sabati.  

Ɲɔgɔnyekulu sɔnna walisa sariya bololanin nin ka bila ka taga Makɔnɔfanga 

depitebulon na jango o k’a sɛgɛsɛgɛ. 

I.2. MINISIRISO MIN KA BAARAW ƝASINNA GUVƐRƐNƐMAN KA 

BAARAKUNDA, NI JAMA LATANGALI  MA TƆGƆ RA,                                                                                    

Ɲɔgɔnyekulu sɔnna kolasesɛbɛ kelen na, min bi sira di jango, dalaminɛlaw-

kuma bayɛlɛmalaw ka ta baara ra saan 2024 kɔnɔ ka bila Minisiriso min ka 

baaraw ɲasinna Jamana kɔkankow, Dafɛjamanaw ka baarakɛɲɔgɔnyaw ani 

jamanaden minw siginin bi jamana kɔkan ma bolo kɔrɔ.   

Dalaminɛlaw - kuma bayɛlɛmalaw  tali baara ra, o makoya bi se ka ɲafɔ n’an ka 

jamana kɔkan lasigidenbaara ka gwɛlɛyakuraw ye, ka fara o kan, dalaminɛli -

kuma bayɛlɛmali baarada fana mako bi dalaminɛlaw-kuma bayɛlɛmalaw ra 

caaman sisan.  

Ɲɔgɔnyekulu sɔnna walisa dalaminɛlaw-kuma bayɛlɛmalaw tan ni kelen (11) ka 

ta baara ra saan 2024 kɔnɔ ka bila Minisiriso min ka baaraw ɲasinna Jamana 

kɔkankow, Dafɛjamanaw ka baarakɛɲɔgɔnyaw ani jamanaden minw siginin bi 

jamana kɔkan ma bolo kɔrɔ. 

I.3. MINISIRISO MIN KA BAARAW ƝASINNA KUNNAFOLIJƐNSƐN, 

LƆNKO NI KƆRƆLENKO, SEKOYIRABAARA NI ƝADENLƆGƆLƆ 

MA TƆGƆ RA, 

Ɲɔgɔnyekulu ye sariyaba kelen ta, min min ye sira di walisa o ka sɔn Burukina 

ka kibaruyaw lasagoli baarada (AYIBE) sigisariya jɔnjɔnw na. 

O sariyaba b’a laɲini ka Burukina ka kibaruyaw lasagoli baarada yɛlɛma k’a kɛ 

Guvɛrɛnɛman ka foroba maralibaarada ye.  

O sariyaba nin tali sababu fɛ, Burukina ka kibaruyaw lasagoli baarada  bina se 

k’a ka baaraw kɛ ka ɲa ka bɛn, saan 2024, samiɲakalo tile 24 ka sariyaba                                                  

n°2014-613/PRES/PM/MEF ma, min tara ka ɲasin Guvɛrɛnɛman ka 

forobamarali baaradaw sigisariyaba ma. 

I.4. MINISIRISO MIN KA BAARAW ƝASINNA SƆRƆW NI 

NAFOLOKOW MA TƆGƆ RA, 

Ɲɔgɔnyekulu ye sariyaba fila  (02) ta. 

Sariyaba fɔlɔ bi sira di jango, wari dɔw ka sara minisiriso min bi jama ka 

jobajuw lasago ka baara dɔw kɛli la. 

O sariyaba ye saan 2016 dannikalo tile 02 ka sariyaba                                                                 

n°2016-471/PRES/PM/MATDSI/MINEFID lakurayali ye, o min tun tara walisa 

wari dɔw ka se ka sara minisiriso min bi jama ka jobajuw lasago ka baara dɔw 

kɛli la jango ka Guvɛrɛnɛman ka waridontaw caya ni baarakura ɲatɔmɔnin dɔw  

jatiminani ye. 

Lakurayaliba min donna sariyaba nin na, o ye ko, baara dɔw tun bi kɛ gwansan 

nga sisan,  o bi sara. O baaraw ye : 

- jɛnkuluw ka yamaruyasɛbɛw ladegili kɛli; 

- jɛnkuluw ka sɛbɛkuluw kɔnɔnata ladegiliw ani /walima jatili kunnafoni 

wɛrɛw dili. 

 

Ka far’o baaraw kan, alimaniw bi sara ni kunnafoni sɛbɛbaw ti labɛn tuma bɛɛ, 

alimaniw bi sara fana ni jɛnkulu ka lakurayalikow ma kɛ sariya ka wagati 

ɲasiginin kɔnɔ. 

 

O sariyaba nin tali sababu fɛ, minisiriso min bi jama ka jobajuw lasago ka baara 

dɔw kɛli bina sara jango ka waridontaw caya Guvɛrɛnɛman ka baarakɛnafolo 

kɔnɔ, ka bɛn saan 2015, sumanladonkalo tile 06 sariyasunba dafasariya ka 

sariyaden 12 nan n°073-2015/CNT ma, min ɲasinnin bi nafolow lasagolisariya 

ma. 

Sariyaba filanan ɲasinna Burukina ka kibaruyaw lasagoli baarada yɛlɛmali ma 

ka kɛ Guvɛrɛnɛman ka forobamarali baarada ye. 

Saan 1064, samiɲadonkalo tile 27 ka sariya n°02/64/AN ye Burukina ka 

kibaruyaw lasagoli baarada basigi k’a kɛ vɔlitayiki ka kibaruyaw lasagoli 

baarada ye walisa, a ka kɛ kunnafoniw kafolaba n’o jɛnsɛnlaba ye jamana faan 

bɛɛ ra. 

Saan 1999 ra, AYIBE ni kunnafonidisɛbɛ Sidiwaya farara ɲɔgɔn kan ka kɛ 

baarada kelen ye. Kab’o tuma na, baarada nin ti sera k’a ka baara kɛ ka ɲa ka 

bɛn jama sago ma. Bi bi nin na, a bi kibaruyaw di siɲɛ kelen dɔrɔn bɔlɔlɔsira kan 

ni ɛntɛrɛnɛti fɛɛrɛw ye, a bi kibaruya kɔrɔw labɛn fana ka jama hakili jigi koo 

tɛmɛninw kan. 

Kibaruyaw lasagolikoɲuman ye fɛɛrɛ jɔnjɔn ye, min lɔyɔrɔ ka bon, jamanaw bɛɛ 

ra, Guvɛrɛnɛman ka baarada bi yen min bi tugu dunuɲa ka kunnafoniw kafoli 

n’o jɛnsɛnni tɛmɛsiraba kɔ ka jamana kibaruyaw lasago k’o jɛnsɛn jamana tɔɔw 

kɔnɔ. 

Walisa k’o laɲinita sɔrɔ, Burukina Faso b’a fɛ ka AYIBE ka baaraw lakurayali 

kɛ kɔrɔtɔko ye ni jamana ka kibaruyaw labɛnni n’o jɛnsɛnni yiriwalisira ye. 

Burukina ka kibaruyaw lasagoli baarada ka baara ye, ka kunnafoni dafaninw di 

jama ma, lannaya bi minw na, minw ye tiɲɛnw ye, ka jamana nafayɔrɔw lafasa 

ani ka Burukina Faso jamana ka yɛrɛtigiya  latanga. 

O sariyaba nin tali sababu fɛ, Burukina ka kibaruyaw lasagoli baarada bina se 

k’a ka baaraw kɛ ɲanaman ka bɛn saan 2014, samiɲakalo tile 24 ka sariyaba                               

n°2014-613/PRES/PM/MEF ma, min ɲasinnin bi Guvɛrɛnɛman ka forobamarali 

baaradaw sigisariyaba ma.  

II. DALAKUNNAFONIW 

II.1. Minisiri min ka baaraw ɲasinna kɛnɛyako ma, ale ye dalakunnafoni kɛ 

ɲɔgɔnyekulu ye, ka ɲasin musow sayako nɔgɔyali ma, k’o sababu kɛ o ka 

denwolo ye, o jigituma na walima ka kɔn o jigi ɲɛ (SGI-ReDMP) Burukina 

Faso. 

Burukina Faso y’a latigɛ saan 2011 ra ka kɔnɔmansaya ni jigibagatɔsaya kɔrɔsi 

ani k’a kɛlɛ. Kabi saan 2022 ka lɔgɔkun duurunan tuma na, o kɔrɔsili sinsinna 

densaya ma a baa kɔnɔ walima, a wolotuma na ka kɛɲɛ ni kumagwɛnlɛn ye min 

bɔra Dinɲɛ mumɛ jɛnkulu fɛ, min ka baara ɲasinna kɛnɛya ma.  

Walisa ka se sɔrɔ o koo nin na, Burukina Faso baara caaman kɛ n’o dɔw ye 

musokɔnɔmanw ni denmisɛnw furakɛli kɛli ye gwansan ye, ani fɛɛrɛ min bi 

denwolo bɔ ɲɔgɔn kɔrɔ kɛli ye gwansan ye, o min kɛra sababu ye ka ɲataga 

nataw sɔrɔ saan 2010 ni 2021 cɛ:  

- denmisɛn minw sii ma se saan  05 ma, olu saya dɔgɔyara ka bɔ deen 129 

ra  ka se deen 48 ma mɔgɔ 1000 bɛɛ kan ;  

- kɔnɔtiɲɛ dɔgɔyara ka bɔ deen 28 ra  ka se deen 18 ma deen bangini 1000 

bɛɛ kan ;  

- jigibagatɔsaya dɔgɔyara ka bɔ mɔgɔ 341 ra  ka se 154 ma jigibatɔ 100 000 

kan,   ani denhakɛwolota bɔra deen 6 ra ka se  4,9 ma muso kelen kelen 

bɛɛ fɛ.  

Musokɔnɔmanw minw wolola dɔgɔtɔrɔsow ra saan 2021 na, olu fana hakɛda 

jatira 87,4 % ye kasɔrɔ o hakɛda tun ye 66% ye saan 2010 ra. 

O bɛɛ n’a ta, Burukina Faso ma wasa a ka magwɛntaw faan fɛ ka kɛɲɛ n’a ka 

baaraw ye k’a ɲasin kɛnɛyakow ma, ani musokɔnɔman n’a jigi ladonni, 

jigibagatɔ ni denɲɛnin ladonni.  

Walisa ka se ka saya hakɛ nɔgɔya musokɔnɔmanw, jigibagatɔw ani denɲɛninw 

fɛ, wale nunu latigɛra:  

- fɛɛrɛsigi waleyali kɔrɔtɔbanaw ra (CORUS) ka kɛɲɛ ni jɛnkulu sigili ye ka 

ɲasin musokɔnɔmanw, jigibagatɔw saya kɔrɔsili ma, an’o jigili kɔ ani o 

koow kɔrɔsibaga ɲanatɔmɔni walisa k’o ɲakɔrɔ tigɛ; 

- Banagwɛlɛ minw bi se ka musokɔnɔmanw ni jigibagatɔw sɔrɔ, olu 

ɲanabɔli; 

- Denɲɛninw ni musokɔnɔmanw ka furagwɛlɛnw ani dɔgɔtɔrɔminanw  

sanni n’o tilanni.  

II.2. Minisiri min ka baaraw ɲasinna kuranbarika, damanfɛnw ni 

kariyɛribaaraw ma, ale ye dalakunnafoni kɛ ɲɔgɔnyekulu ye ka ɲasin 

Farafinna tilebenfan damanbaarakɛlaw ka lɔgɔkun lajɛnni (SAMAWO )siɲɛ 6nan 

labɛnni ma, min bina kɛ Wagadugu saan 2024 sumamɔkalo tile 26 ka se a tile 28 

ma. 

SAMAWO lajɛnni siɲɛ 6nan ka barokun ye « kabakurugwɛlɛw: ni Farafinna 

yiriwa fɛɛrɛw ye  jumɛnw ye? ». 

SAMAWO lajɛnni ka magwɛntaw ye ka seko kɛ jango damanbaaraw ka se ka bɔ 

kɛnɛ kan jamana kɔnɔ an’a kɔɔ kan.  

O lajɛnni bina kɛ sababu ye : 

- ka baarakɛfɛɛrɛ yira daman baarakɛlaw la minw bi sɔrɔ daman baarabolo 

la Farafinna ani jɔnjɔn na Burukina Faso; 

- ka nafolobatiw sama walisa ka damanfɛnw ni kariyɛribaaradaw yiriwa ; 

- ka dɛmɛ don ka ɲasin damanfɛnw ni kariyɛribaaraw yiriwali ma. 

II.3. Minisiriso min ka baaraw ɲasinna Sanfɛkalan, lɔnniɲinibaara ni 

lakurayali ma, ale ye dalakunnafoni fila (02) kɛ ɲɔgɔnyekulu ye.                                                                                                                          

Dalakunnafoni 1lɔ ɲasinna Burukina Faso ka sɔrɔ ma, ka kɛɲɛ ni Farafinna 

jamanaw ka sɛgɛsɛgɛlikulu (CCI) ka lajɛnni siɲɛ 46nan ye, ka bɔ jɛnkulu min ka 

baaraw ɲasinna Farafinna ni Maligasi jamanaw ka sanfɛkalanko sɛmɛntiyali ma  

O bɛɛ ye, kalanden ɲɔgɔn kɛmɛ saba ni tan ni wolonwula (317)  ye, minw b’o 

sanfɛkalansow ra, Guvɛrɛnɛman ka sanfɛkalansow ni kɛnyɛrɛye inivɛrɛsite, 

minw bi sɔrɔ jamana na ani Farafinna jɛɛn ye, olu bɛɛ le sɛgɛsɛgɛ ra , walisa o 

tɔgɔ ka se ka sɔrɔ Sanfɛkalanfa lɔyɔrɔ nunu na,  Mɛtiri Asisitanw, Sarize de 

Eresɛrisi, Mɛtiri de  Eresɛrisi, Mɛtiri de Kɔnferansi, Porofesɛri Titilɛri, ani 

Dirɛkitɛri Eresɛrisi. 

O mɔgɔ kɛmɛ saba ni tan ni wolonwula (317) minw ye tali kɛ tɔgɔsɛbɛ nin na 

nunu cɛma, Burukina Faso ye mɔgɔ kɛmɛ saba ni duuru (305) le sɔrɔ, o min bi 

bɛn 96,21 ma kɛmɛ sarada ra, k’a to mɔgɔ tan ni fila (12) tɔgɔ bɔ sabu bɛɛn ma 

kɛ olu ka sɛbɛw kan, n’olu hakɛda ye 03,78 kɛmɛ sarada ra.  

Sɛgɛsɛgɛkulu ye lajɛnni sigi Gabɔn Liberevili dugu kɔnɔ saan 2024 samiɲakalo 

tile 15 ka se 17 loon na walisa ka sɔn o sɔrɔ nunu ma. 

ɲɔgɔnyekulu bi foli di sesɔrɔbagaw bɛɛ ma, o ka sɔrɔw kosɔn. 

Dalakunnafoni 2nan ɲasinna Burukina Faso ka ninyɔrɔtali ma Farafinna 

kumabɔlaw ka lajɛnniba ra sumansiyaw sabatili kan Nizɛri jamana na, ɲame 

dugu kɔnɔ   saan 2024 cɔɔcɔɔkalo tile 21 ka se 23 ma. 

O lajɛnni seen fɛ, ɲɔgɔnyebagaw ka kan ka sumansiyaw minɛcogo sɛgɛsɛgɛ 

kɔngo kɛlɛli kanma Farafinna jango dumukafa ka sɔrɔ. 

 O ka kan fana ka sumansiya lasabatisiraw sɛgɛsɛgɛ walisa ka se ka 

maracogoɲumanw yira, an bina se k’an yɛrɛ balo cogo minw na.  

                                  III. BAARA ƝAMƆGƆYAW DILI 

III.1. YƐRƐKUNBAARAW ƝAMƆGƆYA DILI 

A.  MINISIRISO MIN KA BAARAW ƝASINNA SƆRƆW NI 

NAFOLOKOW MA, TƆGƆ RA 

- An balimanmuso Azɛta SANƆN, SANGA ka furumuso, Matirikili 91 

259 P, Nafolow lasagoli ɛnsipɛkitɛri, kilasi 1lɔ, eselɔn 10nan, a kɛra 

warimugu ni nafolofɛn wɛrɛw jatilikɛlaba ye, jamana ka jolibɔ ni jolidon  

lasagoli baarada ra ; 

- An balimancɛ Bɔlibiyɛn Nufu PARE, Matirikili 225 026 V, Nafolow 

lasagoli ɛnsipɛkitɛri,  kilasi 1lɔ, eselɔn 6nan, a kɛra warimugu ni nafolofɛn 

wɛrɛw jatilikɛlaba ye, jamana ka nafolo lasagolibaaraw kalansoba ra; 

- An balimanmuso Fatimata NATAMA/BUDA, Matirikili 225 057 P, 

Nafolow lasagoli ɛnsipɛkitɛri, kilasi 1lɔ, eselɔn 7nan, a kɛra warimugu ni 

nafolofɛn wɛrɛw jatilikɛlaba ye,Wagadugu ka fɛɛrɛ caaman kalansoba ra ; 

- An balimancɛ Mahamadi SAWADOGO, Matirikili 55 726 B, Nafolow 

lasagoli ɛnsipɛkitɛri, kilasi 1lɔ, eselɔn 5nan a kɛra warimugu ni nafolofɛn 

wɛrɛw jatilikɛlaba ye, jamana ka tubafuraw lasagoli baarada ra ; 

- An balimancɛ Kalifa KULIBALI, Matirikili 57 201 F, Nafolow lasagoli 

ɛnsipɛkitɛri,  kilasi 1lɔ, eselɔn 7nan, a kɛra warimugu ni nafolofɛn wɛrɛw 

jatilikɛlaba ye, jamana ka Forobakɛnɛya kalansoba ra ; 

- An balimancɛ Arisɛni TUGUMA, Matirikili 111 101 N, Nafolow 

lasagoli ɛnsipɛkitɛri, kilasi 1lɔ, eselɔn 10nan, a kɛra warimugu ni nafolofɛn 

wɛrɛw jatilikɛlaba ye, kɔnɔmara sabatili ni bɛgɛn nafamanw buguyali 

santiri ra ;  

- An balimancɛ Eluwa WEDIRAWOGO, Matirikili 91 625 T, Nafolow 

lasagoli ɛnsipɛkitɛri, kilasi 1lɔ, eselɔn 5nan, a kɛra warimugu ni nafolofɛn 

wɛrɛw jatilikɛlaba ye, jamana ka forobakɛnɛya kalanso ra ;  

- An balimancɛ Filaviyɛn Arawogo filani IInan WANGIRAWA, Matirikili 

53 565 U, Nafolow lasagoli ɛnsipɛkitɛri, kilasi 1lɔ, eselɔn 8nan, a kɛra 

warimugu ni nafolofɛn wɛrɛw jatilikɛlaba ye, kunnafoni ni kumaɲɔgɔnya 

lɔnniw n’o fɛɛrɛw kalansoba ra; 

- An balimancɛ Musa NIKIYƐMA, Matirikili 216 170 T, Nafolow 

lasagoli ɛnsipɛkitɛri,  kilasi 1lɔ, eselɔn 7nan, a kɛra warimugu ni nafolofɛn 

wɛrɛw jatilikɛlaba ye, jamana ka baaraɲini lasagoli baaradabolo ra; 

- An balimancɛ Arisitidi Mari Ɛdimɔn TUGUMA, Matirikili 216 457 F, 

Nafolow lasagoli ɛnsipɛkitɛri, kilasi 1lɔ, eselɔn 7nan, a kɛra warimugu ni 

nafolofɛn wɛrɛw jatilikɛlaba ye, jamana ka dugukolokow baaradabolo ra ; 

- An balimanmuso Fatumata Wɛndegeta min bi weele Zuliyana 

WEDIRAWOGO, Matirikili 294 371 H, Nafolow lasagoli ɛnsipɛkitɛri, 

kilasi 1lɔ, eselɔn 4nan, a kɛra warimugu ni nafolofɛn wɛrɛw jatilikɛlaba ye 

Fada Guruma ka maraba dɔgɔtɔrɔsoba  ra ; 

- An balimancɛ Kanbe Dirisa TARAWORE, Matirikili 245 229 P, 

Nafolow lasagoli ɛnsipɛkitɛri, kilasi 1lɔ, eselɔn 5nan, a kɛra warimugu ni 

nafolofɛn wɛrɛw jatilikɛlaba ye Kudugu ka maraba dɔgɔtɔrɔsoba ra ; 

- An balimancɛ Abudarayimu SAVADOGO, Matirikili 278 240 B, 

Nafolow lasagoli ɛnsipɛkitɛri, kilasi 1lɔ, eselɔn 3nan, a kɛra Nayala 

porovɛnsi ka warimarala jɔnjɔn ye. 

 

B.  MINISIRISO MIN KA BAARAW ƝASINNA LAKƆLISOMISƐNW 

(KALANBAJU), BALIKUKALAN NI SIYAKANW SABATILI MA 

TƆGƆ RA 

- An balimancɛ Wɛndipanga Misɛli Abuduli Kadɛri KƆNDƆNBO, 

Porozew lasagola, a kɛra minisiri ka baarakɛbon ɲamɔgɔ ye; 

- An balimancɛ Ibirayima SANƆN, Matirikili 43 294 C, Lisew ni kolɛziw 

ka porofesɛri sɛmɛntiyanin, kilasi 1lɔ, eselɔn 17nan, a kɛra Sekeretɛriba 

ye ; 

- An balimancɛ Wɛndenmi Silivɛn WEDIRAWOGO, Matirikili 208 071 

A, Nafolobaaraw lasagolikɛla, kilasi 1lɔ, eselɔn 9nan, a kɛra minisirisow ka 

sɛgɛsɛgɛliw ni jatiliw lasagoli ɲamɔgɔba  ye; 

- An balimancɛ Zan BUGUMA, Matirikili 111 115 S, Nafolobaaraw 

lasagolikɛla, kilasi 1lɔ, eselɔn 10nan, a kɛra Nafolow lasagoli ɲamɔgɔ ye; 

- An balimancɛ Nikola SIYAN, Matirikili 104 855 D, Nafolobaaraw 

lasagolikɛla, kilasi 1lɔ, eselɔn 7nan, a kɛra Guvɛrɛnɛman ka baara feeretaw 

n’a santaw ɲamɔgɔ ye; 

- An balimanmuso Pamaɲi Dɛlifini BITIYE, Matirikili 233 757 N, 

Ɛnzeniyɛri min bi ɛnfɔrimatiki fɛɛrɛw labɛn, kilasi 1lɔ, eselɔn 6nan, a kɛra 

kunnafonidifɛɛrɛw ɲamɔgɔ ye; 

- An balimancɛ Sumayila WEDIRAWOGO,  Matirikili 220 309 D, 

Kunnafoni ni kumaɲɔgɔnya lɔnniw n’o fɛɛrɛw dɛmɛla,                         

kilasi 1lɔ, eselɔn 5nan, a kɛra Kumaɲɔgɔnya ni kunnafonidilaw ka 

donɲɔgɔnnaw ɲamɔgɔ ye ; 

- An balimancɛ Alasani Soma WATARA, Matirikili 247 172 C, 

Baarakɛlaw lasagoli kɔnseye, kilasi 1lɔ, eselɔn 6nan, a kɛra Baarakɛlaw 

lasagoli ɲamɔgɔ ye. 

C.  MINISIRISO MIN KA BAARAW ƝASINNA DUGUBAW LABƐNNI 

NI SIYƆRƆW LƆLI MA TƆGƆ RA, 

- An balimancɛ Suwako KOWUNI, Matirikili 91 369 J, Laminikalan 

lɔbagaŋana, kilasi 1lɔ, eselɔn 10nan, a kɛra Minisiri ka nɔnabila ye, an 

balimancɛ Musa BANGIYAN nɔɔ na; 

- An balimancɛ Simɔn Zozɛfu BALIMA, Matirikili 76 011 X, Lisew ni 

kolɛziw ka porofesɛri sɛmɛntiyanin, kilasi 1lɔ, eselɔn 13nan, a 

baarabololaninw waleyali ɲamɔgɔ ye. 

III.2. FOROBABAARAW KA ƝAMƆGƆYA DILI 

Ɲɔgɔnyekulu ye baara lasagolikɛlaw sigi baara lasagolikulu nataw kunna: 

- Jamana ka sekoyiraw, ɲanagwɛ, televiziyɔn, arajo ni sinima tulonw 

lasagoli baarada ra, Minisiriso min ka baaraw ɲasinna kunnafolijɛnsɛn, 

lɔnko ni kɔrɔlenko, sekoyirabaara ni ɲadenlɔgɔlɔ ma tɔgɔ ra ; 

- Yaligado WEDIRAWOGO, Tɛngandogo, Bogodogo ni Suro SANU 

Dɔgɔtɔrɔsoba sanfɛkalansobaw ani denmisenw ka Dɔgɔtɔrɔsoba 

sanfɛkalansoba Sarili de GOLI ra Minisiriso min ka baaraw ɲasinna 

kɛnɛyako ma tɔgɔ ra; 

- Sanfɛkalansoba  Yenbila Abudulayi TOGIYENI na, Minisiriso min ka 

baaraw ɲasinna cɛmancɛkalan,  baarakalan ni fɛɛrɛkalan ma tɔgɔ ra.   

Ɲɔgɔnyekulu ye Suro SANU Dɔgɔtɔrɔsoba sanfɛkalansoba lasagolikulu ɲamɔgɔ 

sigi fana. 

A. MINISIRISO MIN KA BAARAW ƝASINNA KUNNAFOLIJƐNSƐN, 

LƆNKO NI KƆRƆLENKO, SEKOYIRABAARA NI 

ƝADENLƆGƆLƆ MA TƆGƆ RA,  

Ɲɔgɔnyekulu ye sariyaba kelen ta, min bi mɔgɔ nataw kɛ jamana ka sekoyira, 

ɲanagwɛ, televiziyɔn, arajo ni sinima tulonw lasagoli baarada lasagolikulu 

mɔgɔw ye, minw bin’o ka saan saba (03) fɔlɔ baara kɛ. 

LASAGOLIKULU MƆGƆ MIN SIGIRA GUVƐRƐNƐMAN TƆGƆ RA 

Minisiriso min ka baaraw ɲasinna sɔrɔw ni nafolokow ma  tɔgɔ ra: 

- An balimancɛ Salifu NANA, Matirikili 96 897 P, Lanpow lasagoli 

ɛnsipɛkitɛri. 

LASAGOLIKULU MƆGƆ MINW SIGIRA  LƆNKO NI KƆRƆLENKO 

KA KƐNYƐRƐYE BAARAKƐLAW TƆGƆ RA, 

Burukna Faso ka Sinima, televiziyɔn ni arajo baarakɛlaw ka jɛnkuluba tɔgɔ 

ra: 

- An balimancɛ Izidɔri Mari Alifɔnsi KABORE, sinima, televiziyɔn ni 

arajo baara labɛnni tɛmɛsiraw ka donɲɔgɔnna n’o  lasagoli kɛbaga. 

B. MINISIRISO MIN KA BAARAW ƝASINNA KƐNƐYAKO MA  

Ɲɔgɔnyekulu ye  sariyaba wɔɔrɔ (06) ta. 

Sariyaba fɔlɔ b’an balimanmuso Fulɔri Dusu TARAWORE, BARO ka 

furumuso, Matirikili 57 932 F, Baarakɛlaw ka joow kɔrɔsila, kɛ Guvɛrɛnɛman 

ka lasigiden ye, Dɔgɔtɔrɔsoba sanfɛkalansoba Yaligado WEDIRAWOGO 

lasagolikulu kɔnɔ, a bin’a ka saan saba (03) fɔlɔ baara kɛ Minisiriso min ka 

baaraw ɲasinna Guvɛrɛnɛman ka Baarakunda, ni Jama latangali ma, tɔgɔ ra. 

Sariyaba filanan bi mɔgɔ nataw kɛ, Dɔgɔtɔrɔsoba sanfɛkalansoba Tɛngandogo 

lasagolikulu mɔgɔw ye, minw bin’o ka  saan saba (03) fɔlɔ baara kɛ. 

LASAGOLIKULU MƆGƆ MIN SIGIRA  GUVƐRƐNƐMAN TƆGƆ RA 

Minisiriso min ka baaraw ɲasinna Guvɛrɛnɛman ka Baarakunda, ni Jama 

latangali ma tɔgɔ ra : 

- An balimancɛ Dawuda WEDIRAWOGO, Matirikili 217 039 M, 

Baarakɛlaw lasagoli kɔnseye. 

LASAGOLIKULU MƆGƆ MIN SIGIRA DƆGƆTƆRƆBAARA 

KALANSO KA KALANFAKULU TƆGƆ RA, 

- An balimancɛ Ali WEDIRAWOGO, Matirikili 56 540 U, Dɔgɔtɔrɔsoba 

sanfɛkalansoba kalandebaw ka kalanfa seereyanin. 

Sariyaba sabanan b’an balimanmuso Fatumata HAMA, BA ka furumuso, 

Matirikili 110 939 F, Lɔnniɲini ɲamɔgɔ, kɛ Guvɛrɛnɛman ka lasigiden ye 

denmisɛn dɔgɔtɔrɔsoba sanfɛkalansoba  Sarili de GOLI lasagolikulu kɔnɔ, a 

bin’a ka saan saba (03) fɔlɔ baara kɛ Minisiriso min ka baaraw ɲasinna 

cɛmancɛkalan,  baarakalan ni fɛɛrɛkalan ma tɔgɔ ra. 

Sariyaba naaninan bi mɔgɔ nataw kɛ Guvɛrɛnɛman ka lasigidenw ye  

dɔgɔtɔrɔsoba sanfɛkalansoba  Bogodogo  lasagolikulu kɔnɔ, minw bin’o ka saan 

saba (03) fɔlɔ baara kɛ. 

Minisiriso min ka baaraw ɲasinna sɔrɔw ni nafolokow ma : 

- An balimancɛ Usumani KABORE, Matirikili 34 025 C, Nafolow 

lasagoli ɛnsipɛkitɛri. 

Minisiriso min ka baaraw ɲasinna Guvɛrɛnɛman ka Baarakunda, ni Jama 

latangali ma tɔgɔ ra : 

- An balimancɛ Kulipiga Maritɛn NAKULUMA, Matirikili 105 244 F, 

Baarakɛlaw ka joow kɔrɔsila.  

Sariyaba duurunan bi mɔgɔ nataw kɛ Guvɛrɛnɛman ka lasigidenw ye  

Dɔgɔtɔrɔsoba sanfɛkalansoba  Suro SANU lasagolikulu kɔnɔ, minw bin’o ka 

saan saba (03) fɔlɔ baara kɛ. 

Minisiriso min ka baaraw ɲasinna Kɛnɛyako ma: 

- An balimanmuso Yeri Silivi YULI,  TARAWORE ka furumuso, 

Matirikili 231 505 K,  Forobakɛnɛya dɔgɔtɔrɔ. 

Minisiriso min ka baaraw ɲasinna Guvɛrɛnɛman ka Baarakunda, ni Jama 

latangali ma tɔgɔ ra : 

- An balimancɛ Birayima Sibiri PAKODITOGO, Matirikili 212 381 H, 

Baarakɛlaw ka joow kɔrɔsila. 

Sariyaba wɔɔrɔnan b’an balimanmuso Yeri Silivi YULI,  TARAWORE ka 

furumuso, Matirikili 231 505 K,  Forobakɛnɛya dɔgɔtɔrɔ, kɛ Dɔgɔtɔrɔsoba 

sanfɛkalansoba Suro SANU lasagolikulu ɲɔmɔgɔ ye,  a bin’a ka  saan saba (03) 

fɔlɔ baara kɛ. 

C. MINISIRISO MIN KA BAARAW ƝASINNA SIGIYƆRƆ N’A 

LAMINI LADONCOGO, JII NI YƆRƆ SANIYALI MA  

Ɲɔgɔnyekulu ye sariyaba fila  (02) ta. 

Sariyaba fɔlɔ b’an balimancɛ Bukare WEDIRAWOGO,                                       

Matirikili 280 438 D, Sɔrɔw lasagoli kɔnseye, kɛ Guvɛrɛnɛman ka lasigiden ye 

Sanfɛkalansoba Yenbila Abudulayi TOGIYENI lasagolikulu kɔnɔ, a bin’a ka 

saan saba (03) fɔlɔ baara kɛ Minisiriso min ka baaraw ɲasinna lizinibaara, jago 

ni bololabaara ma tɔgɔ ra. 

Sariyaba filanan b’an balimanmuso Ina GENDA, SEGEDA ka furumuso, 

Kunnafonidila, ka baara kuntagajanya lakuraya Sanfɛkalansoba Yenbila 

Abudulayi TOGIYENI lasagolikulu kɔnɔ, ale ye Burukina ka danmabaaraw 

lasagoli baarada ka lasigiden ye, min bin’a ka saan saba (03) laban baara kɛ. 

 

                       Guvɛrɛnɛman ka kumalasela,                                

 

                                         Irimutaliba Zan Emanuwɛli WEDIRAWOGO 
                                              Faso ka jalatigi 

